ZAPISNIK

Sa sjednice pet članova Predsjedništva Društva pisaca u BiH

Zbog naraslih problema i nagomilanih konfliktnih situacija posljednjih dana, a koje su eskalirale u elektronskoj komunikaciji zadnjih sedam dana, pet članova Predsjedništva Društva pisaca, više nego legitimna većina, a zbog kratkih rokova ostalih za odgovor izazovu Sarajevskih dana poezije, za koje je i predsjednica rekla da je program SADAPO „ispod razine“, pozvalo je sve članove na sjednicu Predsjedništva u dan kad je predsjednica bila u Sarajevu. Kako ona ničim nije odgovorila, nego je nastavila s ignoriranjem i članova Predsjedništva i brojnih problema, pokazujući što misli o svojim kolegama i čineći sebe važnijom i od njih i od svega na što su ukazivali članovi, to su ostali članovi, prema pozivu, organizirali Sjednicu pet članova Predsjedništva, da bi pred cijelim Društvom pisaca i širom javnošću, kulturnom zajednicom BiH ostavili pisani trag o svojoj sjednici i skandalu koji je još jednom, predsjednica u ostavci proizvela.

Sastanak je održan u srijedu, 11. 09. 2024. godine u Hotelu Evropa u Sarajevu s početkom u 20:00 sati. Sastanku je nazočilo 5 članova Predsjedništva i to: Željko Ivanković, Ratko Orozović, Ruždija Adžović, Rezak Hukanović, Bisera Suljić – Boškailo (telefonski) i sekretar Društva pisca u BiH Berina Grahić – Mudželet (telefonski).

Prisutni članovi su se usaglasili da sjednicom rukovodi Željko Ivanković, konstatujući da je Predsjednica Predsjedništva obaviještena o prijedlogu za održavanje sastanka te se  istom nije odazvala.

Za sjednicu je predložen a potom i jednoglasno usvojen dnevni red:

1. Aktualna situacija u Predsjedništvu Društva pisaca u BiH i Programskom savjetu Međunarodnog književnog festivala „63. Sarajevski dani poezije“

2. Prijedlog Fahrudina Kučuka za nagradu laureatu za nagradu „Bosanski stećak“

3. Razno

Ad1 

Nakon diskusije u kojoj sudjeluju svi prisutni članovi, ističući problematiku odnosa u Predsjedništvu i izazova u radu i komunikaciji unutar Programskog savjeta Međunarodnog književnog festivala „63. Sarajevski dani poezije“ donesen je sljedeći Zaključak:

„Odluke Predsjedništva donesene većinom glasova, shodno odredbama Statuta i Poslovnika o radu su obavezujuće za sve članove  Predsjedništva Društva pisaca u BiH a iste se imaju izvršavati, biti operativne i potpisane od strane Predsjednice Društva pisaca u  BiH.“

Ad2

S ciljem operacionalizacije rada Programskog savjeta, usvaja se prijedlog Fahrudina Kučuka u vezi sa finansiranjem novčane nagrade dobitniku „Bosanskog stećka“ za 2024. godinu, dostavljen e-mailom dana 11. 09. 2024. godine te se donosi Zaključak: „Ovogodišnjem laureatu tradicionalne nagrade „Bosanski stećak“ isplatit će se  5.000 KM iz našeg fonda  SADAPO plus 5.000 za objavljivanje knjige  i da mu se doda još 5000 od partnera kojeg bii našli“ 

Zaključak je usvojen sa 5 glasova „ZA“, koji je do jutra promijenjen u 4 „ZA“ i 1 PROTIV.

Ad3

Pod ovom tačkom dnevnog reda razgovaralo se o organizaciji Međunarodnog književnog festivala „63. Sarajevski dani poezije“. Nakon diskusije u kojoj sudjeluju svi članovi, doneseni su sljedeći zaključci

1. Odmah po završetku Manifestacije, održat će se sastanak Predsjedništva na kome će se analizirati njena realizacija i, shodno tome, donijeti Odluku kojom će se  adekvatno nagraditi članovi Programskog savjeta u skladu s angažmanom na njenoj organizaciji i realizaciji. 

2. Biseri Suljić - Boškailo, na ime honorara za rad na organizaciji Međunarodne

književne manifestacije „63. Sarajevski dani poezije“ pripada honorar u iznosu

od.1.000,00 KM. Sekretaru Društva pisaca u BiH, za rad na poslovima u organizaciji i realizaciji Međunarodne književne manifestacije „63. Sarajevski dani poezije“ pripada honorar u iznosu od 1.000,00 KM (4 glasa „ZA“, 1 glas PROTIV. 

3. Predsjedništvo ovlašćuje Programski savjet da, po potrebi, angažuje 2 do 3 asistenta, mlada pisca, koji će pomoći u operacionalizaciji programskih aktivnosti Međunarodne književne manifestacije „63. Sarajevski dani poezije“.

4. Predsjedništvo jednoglasno osuđuje arogantno i nestatutarno ponašanje Predsjednice Društva pisaca u BiH, koja, iako je bila u Sarajevu, nije došla niti opravdala nedolazak na sjednicu Predsjedništva Društva pisaca u BiH.

5. Svim članovima Predsjedništva koji dolaze izvan Sarajeva, izmirit će se putni troškovi i ostali troškovi predviđeni Statutom Društva pisaca u BiH.

Sastanak završava u 22:30.

Zapisnik sačinila

Berina Grahić – Mudželet

Predsjedništvo u sastavu:

Željko Ivanković

Ratko Orozović

Ruždija Adžović

Rezak Hukanović

Bisera Suljić – Boškailo 
